
Конференциялий гьурт-
ту хьунни райондалул шко-
ларттаясса делегатътал, 
директортал, райондалий, 
школарттай каялушиву дай-
ми, школалин гьаннинс-
са ва школалия мукьахсса 
оьрч1ан тарбия дулай ва ми 
вардиш бай идарарттал ва-
килтал. 

Конференциялул даву 
дайдишиннин циняв лик-
курттай бавц1унни Аьрасат-
нал ва Дагъусттаннал гим-
нру дуциннин. 

Хъирив вич1и дирхьунни 
интернетраву экрандалий 
ч1алач1и бувсса, Аьрасат-
нал дуккаврил ва элмулул 
иширтталсса буллалисса 
министр В. Кравцовлул кур-
т1сса, дуккавриву хъанахъ-
исса даъхханашивурттая, 
яла ягинми масъаларттая 
бусласисса ихтилатрах. 

Конференция дачин дурс-
са райондалул бак1чи Юсуп 
Мах1аммадовлул кут1ану 
бувсунни 2022-2023 дуккав-
рил шин райондалий цукун 
ларгссарив, цукунсса за-
х1матшивуртту ва ккакки-

яртту дирк1ссарив. 
Хъирив конференциялул 

хъунмур доклад бан ихтияр 
дуллунни дуккаврил управ-
лениелул начальникнал 
буржру биттур буллалисспа 
Аьлишаев Муртузлухьхьун. 
(Мунал бувсса докладрал 
бут1ри аьч банну кказитрал 

Хьхьич1ва-хьхьич1 бар-
чаллагь учин ччай ура рай-
ондалий каялушиву дулла-
лиминнахь, хаснува Юсуп 
Мах1аммадовлухь ттуйнна 
дуккаврил управлениелий 
каялушиву дансса ихтияр 
дуллунут1ий. 

Навагу махъ буллай ура 
ттуйнна дурсса вихшала ду-
руччин, жула аьмсса даврин 
мюнпатну зун, райондалул 
хьхьич1 бивхьусса буржру 
лажин к1ялану биттур бул-
лан. 

Ч1алач1исса зад бур, дук-
каву яла агьамсса саянал ин-
ститут бушиву, цилгу циняв 
гражданинтурахьхьун каче-

ство ларайсса дуккаву дансса 
ихтияр арх1алну дуллалисса. 
Учительтал, педагогталлив 
хъанай бур миллатрал вир-
дак1, жула интеллигенция. 

К1улсса куццуй 2023мур 
шин, Аьрасатнал Президент 
В. В. Путиннул Указрайн 
бувну баян бувну буссар пе-
дагогнал, наставникнал шин 
хъанахъишиву. Мунил гьаз 
буллалиссар педагогнал ста-
тус, учительнал пишалул об-
ществолувусса агьамшиву. 

Вай гьантрай хьунни ре-
спубликалул учительтурал 
августрайсса совещание. 
Микку Дагъусттан Респу-
бликалул бак1чи Сергей Ме-

ликовлул к1иц1 бунни ц1а-
насса, хъинну оьлуркъусса 
ч1умуву аьркинни чул би-
щун оьрч1аву дихьлахьисса 
патриотизмалул гьанулий. 

«От того, чего видят, слы-
шат дети, что они читают, 
какие интернет ресурсы 
посещают, на каких приме-
рах воспитываются, зави-
сит климат в обществе. Мы 
должны рассказывать детям 
о героях, которые встали 
на защиту страны, не жа-
лея своих сил и жизни, что 
в первых рядах, на самых 
ответственных направле-
ниях находятся сегодня да-

Дуккаврил идарарттал 
зузалтрал конференция
Нанисса шинал августрал 30ний райадминистраци-

ялул совещанияртту дай къатлуву хьунни дуккавриха 
зузисса зузалтрал конференция. 

Мунил темалун ц1а дия «Ключевые направления раз-
вития системы образования и реализации мероприятий 
в рамках года педагога и наставника в Лакском районе» 
т1исса. 

лажинтирттай). Ваналгу ч1а-
лач1и дунни райондалийсса 
дуккаврил тагьар, мунил да-
ража, ххуймур ва оьккимур. 

Ихтилатирттайн бувк1у-
кун, цалчин ихтилат бунни 
К1ундиннал школалул ди-
ректор Абакар Гуйдалаев-
лул. Ванал бувсунни цуку-
цукунсса дуккаврил ялун 
ххисса программарду дачин 
дурну дуссарив школалий. 

Техникалул средствордал ка-
бинетрая ласлалисса хайрда-
ния, оьрч1ал дуккавринсса 
кумагирттая, «Точка роста-
лул» каширдая. 

Дуклаки оьрч1аву граж-
даниннал патриотизм гьаз 
даврия, му чулухуннай шко-
лалий дачин дурсса давурттая 

бусласисса бия Гъумучиял 
школалул тарбиялул иширт-
талсса буллалисса завуч Зухра 
Кьурбановал бувмур ихтилат. 

Райондалул дуклаки оьр-
ч1ал чулуха ихтилат бувна 
Гъумучиял школалий 10мур 

классраву дуклакисса Аю-
бова Х1абибатлул. Ванил 
ихтилатрал вич1идирхьуми 
гурсса хъатру ришлаши був-
на. Х1абибатлул 9мур класс 
къуртал бунни ххювардай, 
ва хъанай бур республи-
калул даражалийсса инги-
лис мазрал олимпиадалий 
хьхьич1ун ливчумур. 

Трибуналин ихтилат бан, 

мукуна, увккуна 3 дуккаврил 
шинай райондалий дуккав-
рил управленилий х1арачат 
буллай зий ивк1сса, хушрай 
даврия гьан багьсса Тамир-
лан Мах1аммадов. 

Мунал цащала зий бив-
к1миннахь, ч1арав бац1ав-
рихлу, барчаллагь учав-
рищал, ч1урч1ав дуруна 
хьхьич1уннайшивуртту ларг 

шинаву хьусса яла агьанми 
масъаларттай ва шихунмай 
иттталун ласун чарабакъас-
са иширттай. 

Мукунма 1мур сентябрь 
буч1аврищал барча бувна 
хушрай Кьубиял школалул 
директоршиву кьадиртсса 
Муса Баратиловлул. 

Ахирданий райондалул 
бак1чинал райадминистра-
циялул х1урматрал грамо-
тартту дуллуна Т. Мах1амма-
довлун ва М. Баратиловлун. 

Конференция 

Дуккаврил качество хьхьич1уннай 
даврил агьанми чаранная 

(Августрайсса учительтурал конференциялий УОрал начальникнал 
к1анайсса Аьлишаев Муртузлул бувсса ихтилатрава) 

(Ахир 3 лаж.)

(Дайдихьу 1 лаж.)Террорданин къарщи-
ну циняв цач1ун шаврин 
хасъсса кьинилуц1ун 
бавх1уну республикалий 
нанисса «Мы за мир» 
т1исса флешмобрал хах-
ливу нанисса культуралул 
акциярду хъинчулий кка-
клай, райондалул оьрч1ал 
библиотекалул культуралул 
зузалтращал дунни хасъсса 
мероприятие. 

Библиотекалуву дирхьуну 
дия «Терроризм - угроза об-
ществу» т1исса ц1анилусса 
луттирдал выставка. 

Даву дачин дурну ия куль-
туралул зузала Аьлих1ажи 
Шамхалов. 

Гьуртту хьунни район-
далул имам Мух1аммад 
Майранов, просвещениелул 
отделданий каялушиву дул-
лалисса Мух1аммад Айда-
миров, «Ас-Салам» ккази-

3 сентябрь - Терроризмалущал циняв 
цач1у талатаврил кьини 

Оьрч1ал библиотекалуву 
трал вакил Идрис Дибиров. 

Вайннал ихтилатирттал 
аьч бунни терроризм цу-
кунсса оьбала биян байсса 
баларив, муния буруччин 
цукун аьркинссарив ва м.ц. 

Ва мероприятие хъун-
мурч1ин хас дурну дия жа-
гьилтурал, оьрч1ал дянив 
террор-экстемизмалул пи-
крирду сукку къахьунсса 
профилактикалул давуртту 

даврин, соцсетирдавусса за-
ралсса пикрирду, къат1ай-
ласса идеология лаласун 
къабуч1ишиву бувч1ин бав-
рин. Дак1нин бивчуна Бес-
ланнай ва цайми к1анттай 
хьусса террорданул ишругу. 

Ихтилатирттаву,  мукун-
на, ч1урч1ав дуллай бия 
«террористы», «экстреми-
сты», «заложники» царив, 
миннал пикрирду бувч1ин 
бавриясса масъаларттан. 

Ккурккуллал школалий 
хьунни «террорданущал 
талатавриву циняв цач1ун 
шаврил» кьинилуц1ун 
бавх1усса Бесланнай дурс-

са террорданул чапхун 
дак1нин дутлатисса, ххуй-
ну х1адур дурсса, ч1явучи 
х1ала бувхсса мероприя-
тие. 

Ва журалул давуртту 

Ккурккуллал школалий 
ва школалий гьарца ши-
нал шай. Ми к1ура дарну 
дик1ай оьрч1аву цаманан 
бивсса оьбалалия кьурч1и-
шиву цаннагу шайшиву ч1а-

лач1и бансса, лич1лулшиву 
ххишала дансса, иш багьсса 
ч1умал цукун зана-кьулу 
хъанант1иссарив тарбия 
даврин кумагрансса давурт-
тайн. 

Щардал школалий 
Щардал школалий Бес-

ланнай хьусса трагедия 
дак1нин дирчуна циняв ца 
минут1рай пахъ багьаврия. 

Хъирив дуклаки оьрч1ал 
майлул чирахъру лавхъуна, 
ливт1уми дак1нин бичин. 

Дуккаврил качество хьхьич1уннай 
даврил агьанми чаранная 

гестанцы, вместе с другими 
военнослужащими. Семеро 
наших земляков получили 
звание Героя России, к сожа-
лению, некото-
рые посмертно,-
увкунни С. 
Меликовлул. 

Ттун х1акьи-
ну зумух ласун 
ччай бур жула 
уртакь, СВОлу-
ву гьуртту хъа-
нахъисса Гъази-
ев Хайруттин. 
К1усса щавур-
ду дирну ц1а-
на Московлий 
хъин хъанай ур 
Хайруттин. Му 
х ъа нах ъис с ар 
ца къучагъсса, 
пагьму бусса 
адаминал эбрат. 
Му директорну 
ч1ярусса шин-
нардий зий ив-
к1сса Хьурттал 
школалул коллективран 
бакъассагу щала райондалул 
агьалинангу, дуклаки оьр-
ч1анссагу патриот... 

Утти буч1арча районда-
лул дуккаврил тагьарда-
нул иширттайн, най бунува 
ч1урч1ав дан багьлай бур 
дуккаврил сфералувусса 

паччах1лугърал политика 
к1ура дарну душиву соци-
ально-жаваблувсса лич-
ность тарбия даврин. Тар-
биялун дуккаврил агьамсса 
бут1а буллалисса х1акьи-
нусса кьини политикалул 
миц1лий тарбия дулаву ду-
нут1ий, миккугу хъунмур 
хъар дуккаврил идарарттай 
дунут1ий. 

Бюхттулсса тарихрал бу-
т1а к1иц1 лаглай бур респу-
бликалий бакъассагу, щала 
билаятрай - Хъунасса шаэр 
Расул Х1амзатовлун 100 шин 
шаву. 

Мунин бувну дуккаврил 
гьарца идарарттай 2022-2023 
дуккаврил шинал дуллай 
бивк1ссар му иширан хас 
дурсса давуртту. 

Му бакъассагу циняв шко-
ларттай 1мур сентябрьданул 
«К1улшивурттал кьини» хас 
дурну дуссия Р. Х1амзатов-
лун 100 шин шаврин. 

Ларгсса дуккаврил ши-
наву дирк1сса анализ дар-
ча, райондалий зий бия 16 
школа, цавугу дуклакишив-
рий х1исавсса 758 дукла-

ки оьрч1, к1ива школалин 
гьаннинсса дуккаврил идара 
172 оьрч1 х1адур уллалисса, 
к1ива школалия мукьахсса 
дуккаву дачин дурсса, 300 

оьрч1 вардиш уллалисса.
Дуккаврил качестволул 

даража к1ул буллалисса 
х1уччану хъанай дур Пач-
чах1лугърал ахирданийсса 
аттестациялул ккаккияртту 
ч1алач1и даву (ГИА). 

Ларгсса шинал районда-
лий Паччах1лугърал ахир-

данийсса аттестация (ГИА) 
дурссия хъинну ххуйсса х1а-
дуршиндарай, цукунч1авсса 
къат1айлашиву, щилтагъ-
шиву къахьунну. Мунин 
бувну барчаллагь баян бул-
лай ура экзамен дулаврил 
Пунктрай каялушиву дуллай 
бивк1сса Х1асанова Асият-
луйн ва мунищал кумаграй 
бивк1миннайн. 

2023ку шинал ЕГЭ дуллай 
буссия 47 выпускник 11ми 
классирттал. 

Дянивсса дуккаврил дара-
жалул аттестатру лавсунни 
37 выпускникнал (11 кл.). 

10 выпускникнал (21,2%) 
къалавсунни аттестатру, 
ларгсса шинал къалавсъссия 
4 выпускникнал. 

«За особые успехи в уче-
нии» т1исса мусил медаль 
ва хасъсса даражалул атте-
статру лавсунни 4нал. Мин-
нава 2 ур Гъумучиял школа 
къуртал бувсса: Аьлишаев 
Малик, Щайхах1мадова Ан-
желика. 1 ур Гьунч1укьа-
т1рал школа къуртал бувс-
са Сулайманова Аймисай, 
1 ур Щардал школа къур-

тал бувсса - Мюртазалиева 
Амина. 

 Мюртазалиева А. дуклан 
бувххунни Московуллал кьа-
т1аллил иширтталсса байсса 

институтрал, ду-
нияллул дянивсса 
арардал факульте-
травун. 

Оьрус мазрал 
экзамен дуллай 
бия 47 выпускник. 
42нал дуллунни яла 
ч1иримур лагрули-
яр ххишаласса кьа-
ралданий. Аьмну 
райондалул балл 
54 лавсунни (2022 
шинал буссия 56 
балл). 

5нал яла ч1ири-
мур ккаккиярагу 
ч1алач1и къадун-
ни. Ми хъанай бур 
10,6%. Ларгсса ши-
нал 3нал къадул-
луссия - 6%. 

80 ва ххишаласса 
баллу лавсунни 6 

выпускникнал.Щардал шко-
лалул выпускница А. Мюр-
тазалиевал аьмну лавсунни 
91 балл, Кьадиева Пат1и-
матлул - 87 балл. Хъурхърал 
школалул Инга Гъазиевал 
лавсунни 95 балл, Гьунч1у-
кьат1рал школалул Аймисай 
Сулаймановал лавсунни 85 

балл, К1ундиннал школалул 
Тимур Мяммаевлул лавсун-
ни 87 балл, Гъумучиял шко-
лалул Фатима Х1амзаевал 
лавсунни 83 балл. 

Базовыйсса математика 
дуллай бия 41 выпускник. 
Миннава 33нал дуллунни 
яла ч1иримунияр ларайсса 
кьарал. Райондалий мате-
матикалул дянивсса кьимат 
хьунни 3,6 (ларгсса шинал 
буссия - 4,3). 8 выпускник-
наща яла лагьмур бухк1улу 
лахъан къавхьунни. Ми хъа-
нахъиссар экзаменну дуллай 
бивк1миннал 19% (ларгсса 
шинал уссия 1). 

Профильный математика 
дуллай ия 5 выпускник. Ци-
няннащагу дулун бювхъун-
ни. Райондалул дянивсса 
балл хьунни 47,6, (ларгсса 
шинал 26,9 буссия). 

Ва экзамендалий яла лахъ-
мур ккаккия ккаккан дунни 
Гъумучиял школалул вы-
пускник Х1ажиев Жабраил-
лул, цалгу 72 балл лавсъсса 
ва Щурпаев Х1ажиаттал - 64 
балл лавсъсса. 

Гихунмайгу буссар  

Баян баву 
Отдел МВД России по 

Новолакскому району 
приглашает на службу в 
органы внутренных дел 
лиц мужского пола стар-
ше 18 лет, для замещения 
должностей младшего на-
чальствующего состава. 
Однимы из необходимых 
условий являются: нали-
чие гражданства Россий-
ской Федерации, полное 
среднее образование, на-
личие службы в армии и 
отсутствие судимости. 

Для уточнения инфор-
мации обращаться по 
следующим контактным 
телефонам: 

8(8722)99-65-15, 
8 928 062 84 34, 
8 928 978 10 82. 

-Сентябрьданул 1мур кьи-
ни - циняв дуклаки оьрч1ан, 
учительтуран, нитти-буттан, 
хаснува - цалчинмур клас-
сравун наниминнан щад-
лугърал кьини хъанай дур, 
- укуна мунал. -Миннан х1а-
кьину бивщунни оьрмулуву 
цалчин школалул гюнгут1и. 

Х1акьину т1ирт1уссар жула 
райондалийсса циняр обра-
зованиелул учреждениерттал 
нузру. Миннуву дурссар шад-
лугърал линейкарду К1улши-
вурттал кьинилун хас дурсса. 

Ч1ат1ий ура педагогту-
ран ц1акьсса ц1уллушиву 
ва мюнпатсса даву. Нитти-
буттан ч1ат1ий ура ссавур 
ва аькьилшиву. Дуклаки 
оьрч1ангу - к1улшивуртту 
ласун ччишиву, х1арачат, 
ц1у-ц1усса элмурду лахьхьа-
ву, хьхьич1уннайшивуртту 
ва ххувшавуртту. Дуккаврил 
ц1усса шин циняв дуклаки 
оьрч1ан за лахьхьин гъира 
бутлатисса, ххари буллалис-
са, хьхьич1уннайшивуртту 

Сентябрьданул 3ний 
МВДлул Лакрал МОрал 
къатрал хъюву хьунни 
террорданул актру дурну, 
оьрмурдац1а хьуми дак-
1нийн бичлачисса ми-
тинг. Му сакин дурну дия 
виваллил иширтталсса 
байсса Лакрал ва Ккул-
лал районнал отделданул, 
культуралул, жагьилтурал 
политикалул, спортрал, 
туризмалул ва библиоте-
карттал системалул цен-
трданущал цач1у. 

Му митинграву гьуртту 
хьунни МВДлул Лакрал МО-
рал начальник М. Рамазанов, 
райондалул образованиелул 
управлениелул начальник-
нал буржру щаллу буллалис-
са М. Аьлишаев, «ЦК, МП, 
С, Т ва ЦБС» МКУКрал ди-
ректорнал заместитель М. 
Х1усманов, МВДлул Лакрал 
МОрал зузалт, Гъумучиял 
школалийсса учительтал ва 

дуклаки оьрч1ру. 
Миннал бивхьунни цала 

къуллугърал буржру биттур 
буллай жанну харж дурсса 
низам дуруччай органнал 
зузалтран дурсса мемори-
алдануч1а т1ут1ал шалкка. 
Кьинилун хасъсса ихтила-
тру бувна М. Рамазановлул, 
М. Аьлишаевлул ва М. Х1ус-
мановлул. 

Ухссавнил Осетиянавусса 
Беслан шагьрулий ва цайми 
к1анттурдай хьусса террор-
данул актирдаву ливт1усса, 

цала къуллугърал буржру 
биттур буллай жанну харж 
дурсса инсантал дак1нийн 
бичлай, митинграй гьуртту 
хъанахъими ца минут1райс-
са пахъ багьуна. 

Райондалийсса образова-
ниелул учреждениерттайгу 
хьунни Терроризмалущал 
талатавриву циняв цашав-
рил кьинилун хас дурсса ба-
т1авуртту. 

Библиотекалул зузалт А. 
Ибрагьимовал ва П. Лу-
х1уевал дунни «Терроризм 
- инсаниятрайн къарщисса 
оьбалари» т1исса бат1аву. Му-
нийн бувк1ун бия Гъумучиял 
школалий 10мур «б» классра-
ву дуклакисса оьрч1ру. 

«К1улшивурттал кьини» 
Гьунч1укьат1рал дуклаки 
оьрч1ру барча бан шко-
лалин увк1унни РДлул 

Халкьуннал Собраниелул 
депутат Марат Ильясов. 

Микку хьунни 1мур сен-
тябрь байбишаврин хасъсса 

школалул митинг. 
Мудангу ва школалул ч1а-

рав ац1ай М. Ильясов. Ва 
кьинигу оьрч1ансса бахши-
ширттащал увк1ун ия.  

«Мы против террора» акци-
ялуву гьуртту хъанай шко-
лалий ххал дуруна Бесланнал 

(Дайдихьу 2 лаж.) школалий 1мур сентябрьда-
ний бивк1миннайн ливксса 
балардаясса фильм, хьуна на-
змурду дуккаву, ихтилатру. 

Терроризмалущал талан 
циняв ца хьуну! 

Гъумуксса хъун 
библиотекалий 

Ихтилатру бувна би-
блиотекарь П. Лух1уевал, 
учительницахъул Шарипат 
Анваровнал ва Минажат Аб-
дуллаевнал. 

Му бат1аврин хасну би-
блиотекалий дурну дия лут-
тирдал выставка. 

  Баласмав 
Бабаюртуллал район-

далийсса Гьунч1укьат1рал 
къутандалийгу дунни тер-
роризмалущал талатаврил 
кьинилун хас дурсса бат1аву. 

Библиотекарь З. Исаевал 
бувсуна миккун бувк1мин-
нахь террористурал Беслан-

най школа к1унттихьхьун 
лавсун бивк1сса куц, тикку 
ливт1усса ч1явусса инсанту-
рая, дуклаки оьрч1ая. 

Му бат1аву сакин дурну 
дия культуралул къатлул 
зузалтрал: художественный 

каялувчи Б. Шуаьевал, мето-
дист П. Кьурбановал ва би-
блиотекарь З. Исаевал.

Гьунч1укьат1рал школалий 

К1улшивурттал кьини 

Цалчинсса гюнгут1и 
Гъумучиял школалий 

Гъумучиял школалий К1улшивурттал кьини дуллалис-
са шадлугъ дайдирхьуна жула билаятрал ттугъ гьаз бувну 
ва паччах1лугърал гимн дурцуну. Шадлугърайн бувк1ми 
тарихращал барча буллалисса ихтилат бувна райондалул 
бак1чинал. 

хъанахъисса хьуннав! 
Шадлугърал линейкалин 

школалийн бувк1ун бия 
МВДлул Лакрал МОрал на-
чальник М. Рамазанов, об-
разованиелул управление-
лул начальник М. Аьлишаев, 
райондалул имам М. Майра-
мов, райондалул бак1чинал 
заместитель А. Къюннуев ва 
прокурор Х1. Аьлилов. 

Дуклаки оьрч1ахь дуккав-
рил ц1усса шин дайдишаву 
барча дуллалисса ихтилатру 
бувна школалул директор 

Соня Макьаевал, Х1усайн 
Аьлиловлул, Мюртазали 
Аьлишаевлул, Мух1аммад 
Майрамовлул. 

Шадлугърал линейкалий 

школалул директорнал бах-
шишру дуллуна хьхьич1мур 
дуккаврил шинал хьхьи-
ч1унсса х1асиллу хьун дур-
ми дуклаки оьрч1ан. 

Хъирив школалий дукла-
кисса оьрч1ал ккаккан дурна 
музыкалул программа: укуна 
балайрду, дурккуна назмур-
ду. Шадлугърал ахирданий 
бивщуна дуккаврил ц1усса 
шинал цалчинсса гюнгут1и. 
Цалчинмур классравун був-
к1сса ч1ивит1ухъул бувхху-
на цалчинсса дарсирайн.   



Ххяхха баргъ 4 8 сентябрь 2023 ш.

Учредитель:
Администрация
МР «Лакский район».
Учредитель:
«Лакрал район»
МР-далул
администрация

Главный редактор
М. М. Мусалаев
Ответственный 
секретарь
К. М. Курбанов
Корреспондент
К. М. Курбанов

Опер. комп. набора
Р. И. Джалаева
Тех. редактор
А. М.-Р. Абакаров

Адрес редакции, 
издателя:
368360, Республика 
Дагестан, Лакский район,
с. Кумух, ул. 
Сурхайхана-1, 96

Газета набрана 
и сверстана на 
компьютерной базе 
редакции газеты «Заря» 
и отпечатана в ГАУРД 
«Издательский дом» 
«Дагестан»
Адрес:
г. Махачкала,
пр. Насрутдинова, 61.

Срок подписания
в печать 17.00
Подписано в 16.00

Газета выходит  
в неделю 1 раз.
Тираж 682 экз.
Цена свободная.

Газета зарегистрирована 
Управлением 
Федеральной службы 
по надзору в сфере 
связи, информационных 
технологий и массовых 
коммуникаций по 
Республике Дагестан от 
22 августа 2017 г.

Регистрационный 
ПИ № ТУ05-00385

Позиция редакции 
может не совпадать 
с точкой зрения 
авторов, которые несут 
ответственность 
за достоверность 
о объективность 
представленных для 
публикации материалов.

Юсуп Муркъилинскийн -160 шин 

Хъамаитан къабуч1иссар

Райондалий зун ччисса 
инсантуран 

К1улсса куццуй, ООО «Газпром газификация» хъанахъ-
иссар газификациялул Цасса оператор. Аьрасатнал регион-
ну газрал щаллу даврил Программа биттур дуллай, РДлул 
администрациялул ва «Газпром» ПАОлущал дурну дуссар 
кувнищал кув уртакьну зунсса икьрал. 

Дагъусттан Республикалий газрал щаллу баврил объек-
тру баврил, проектирование даврил, «Газпром» ПАОлул ин-
вестициярттал проектру биттур даврил заказчик (техниче-
ский заказчик) хъанахъиссар ООО «Газпром Газификация». 

Мунин бувну, распределительный газопровод дуллалис-
сар Кумиял шяраву (стройкалул код 05/30200-1). 

Распределительный газопровод дуллалиссар К1ундиннал 
шяраву (стройкалул код 05/30201-1). 

Вай объектирдал проектирование даншиврулсса цал-
чинсса х1алкьазиялул давуртту дан тапшур бувну бур «На-
следие- РОСС» ООО НПЦлухьхьун. 

Прокетно-изыскательный давуртту щаллуну дансса ма-
териаллу дуч1аншиврул тавакъю буллай бур райондалул 
агьалинахь, даву дакъа буминнахь, зун ччиминнахь, цангу 
строительтурал пишарду к1улсса, шихуннай объектирдай 
даву дачин даншиврул мукун даву т1алаав дуллалиминнаяс-
са сведение булаву. 

Мукунсса информация гьан бан аьркинссар укунсса 
электрон почталул адресрай: info@nasros,ru,ahmedyanova@
nasros.ru, ягу ва адресрай: 450106. Республика Башкорто-
стан, г. Уфа, а/я 149. 

Къабувч1аймур ц1уххин буч1ан буч1иссар «Лакрал рай-
он» МРданул ЦЗНдалин ягу ц1уххин тел: 8(267) 24257. 

(Дайдихьу 37 ном.) 
Лакрал кулпатру К1ап-

1к1айлив (Владикавказ) 
яхъанай бивк1ун бур та-
мансса. Миннал оьрч1ан 
Юсуп-апаннинал т1ивт1уну 
бур школа. Дарсру дихьлай, 
учительталну зий бивк1ун 
бур цувагу, Гъумучатусса 
Х1усайн Габиевгу, Гьуйятус-
са Х1ажимурад Аминовгу. 

Дунияллул цалчинмур 

дяъви байбивхьукун, Юсуп-
апанни цала кулпатращал 
ивзун ур Гъумукун. Мунал 
бивк1ун бур Бугъайхъал Ум-
мукусумлущал бувсса шан-
ма душ ва ца арс. Муъминат, 
Х1амзат, Сапият ва Рашидат. 

Гъумук му ц1унилгу зун 
ивк1ун ур кьадину. 1915 
шинал т1урча му ивтун ур 
Гъумуксса вышеначальный 
училищелул евроучительну 
(диндалул дарсру дишайсса 
учитель). 

1918 шинал Лаккуйн був-
к1ун бур туркнал аьрал, 
большевиктуран мичча 
лихъан багьну бур. Гъумуча-
ту ми лавгун бур Ххунзахъ-
ун. Сентябрь зуруй тичча 
миннал оьвкуну бур Юсуп-
апаннинайн, цач1ана т1алав 
уллай. Тихун лавгун цаппа-
ра гьантрава т1урча леххау 
дурк1ун дур, Юсуп-апанни 
накьлу хьушиву баян бул-
лай. Ци савав хьуну, цукун 
ивк1уссарив уттигу щин-
ч1ав к1улну бакъар. Амма 
к1улну бур, цирив ца иши-
раву га туркнац1ун къакьлай 
ивк1шиву, ивч1ан хьхьич1 
мунал тайннащал кофегу-
ма х1арч1ун дирк1шиву. 
Щак бур, кофелувун загь-
ру бивчуну бивк1шиврийн. 
Дурккусса, махъ нанисса, 
хьхьич1унсса пикрилул ин-
сан Юсуп-апанни туркнал 
пикрирдахун, кьасттирдахун 
ахчилай ухьунссия...

Юсуп Муркъилинскийл 
творчестволух хьхьич1ра-
хьхьич1 ябитаву дурну дур 
1960 шинал Хъассихъал 
Апаннинал. Махъ ппурттуву 
- Сулайман Ах1мадовлулгу. 

Апанни Хъассиевлул чив-
чун бур ганаяту: «Юсуплул 
лавхьхьуну бивк1ун бур аь-
рабнал, парснал, туркнал, 
азербижаннал, осетиннал, 

яруссаннал, арчяхънал (къу-
мукьнал) ва цаймигу мазру. 
Ганал ххуйну лархьхьуну 
дирк1ун дур баргъбуккавал 
билаятирттал (аьрабнал, 
парснал, азербижаннал) 
литерарурагу. Мунил хъун-
масса кумаг бувну бур ганал 
к1улшивуртту курт1 дан ва 
чичрулул пасих1шиву ларай 
дан. 

Мукунма Ю. Муркъилин-

скийл чивчуну бур тамансса 
художественный произве-
дениертту, амма ми циняв 
яхьуну бакъар. Назмурдава 
ч1явуми бур эшкьи-ччав-
риясса. Ца-ца чивчумур бур 
халкьуннал багьу-бизулияс-
са, дуккавриясса, аьлимту-
раясса ва цайми иширттаяс-
са. 

Халкьуннал оьрмулия 
чирчусса назмурдаву шаэр 
Юсуп ч1алач1и буллай 
ур,Дагъусттаннал щала аьр-
щарай инсантурал ах1вал 
хъинну ххуй бакъасса, за-
х1матсса бушиву, халкьун-
нал аьдатирттал бик1у, мал-
ла-кьадитурал бик1у халкь 
инжит буллай, ц1аннаву 
лич1ан бувну бивк1шиву, 
т1айлашиву ссавуч1ав къа-
дирк1шиву. Цала асарду га-
нал чивчуну бур кьурч1исса 
мукъурттий. 

Ттаттахъал балайрдал жу-
ралий чирчусса эшкьи-ччав-
рил назму лакрал литера-
туралуву хьхьич1а-хьхьич1 
дузал дурну дур Ю. Муркъи-
линскийл. Ганал шаэршив-
рул творчестволул мадара 
гьарта-гьарза бувну бур ла-
крал литературалул къалип. 

Му бакъасса, Дагъуст-
таннайсса дурккучувтурал 
биографиярду ганалли чив-
чусса Къаяхъал Замир-Аь-
лиялгу, Дургаллал Назирду-
ялгу хьхьич1. Мукунма ганал 
чивчуну бур, уттизаманнул 
(цала заманнул) даражалий 
цуми дарсру цукун дишин 
аьркинссаривгу. 

Ганал заманнайсса лакрал-
гу, Дагъусттанналгу литера-
туралуву хъама итан къа-
буч1исса Муркъилинахъал 
Юсуплул поэзиялул бугьлай 
бур хьхьич1унсса к1ану. 

Аьбиди Х1айдаев   

На, райондалий ялапар 
хъанахъисса Рамазанова 
Зулайхат райондалул кка-
зитрайхч1ин дак1нихтуну 
барчаллагь баян бан ччай 
бура Лакрал централ боль-
ницалул х1акинтурайн ва 
зузалтрайн ттул ц1уллуши-
ву дуручлай, на ччаннай ба-
ц1ан бан хъунмасса зах1мат 
ва ургъил бувнут1ий. 

Х1ажлия бувк1ун хъунна 
ч1ун къаларгун на хар-хавар 
бакъа къашавай хьунав, 
ттунма хъанахъимур цирив 
къабувч1лай х1алдания лав-
гун бияв. 

Анаварсса кумаграл ма-
шина бувк1ун на больница-
лин бувцунав. 

Ц1убут1уй на корьда-
нул къашавай хьусса ххай 
бия х1акинтал. Му тасттикь 
къавхьукун больницалул 
ялувмур зивулий утту би-

Агьалинал ч1у 

Дак1нихтуну 
барчаллагьрай бура! 

шин бувнав. 
Му хьхьуну де-

журстволий бия 
Кьурбанова Тамара. 
Цалчинсса х1акин-
нал кумаг ттун му-
нил бувна. 

Тач1ав хъама 
къадитанссар му-
нил ц1имилийсса 
кару ттула лажинда-
рай массаж буллай 
дирк1сса. Ч1арату 
тинмай къавхьуну 
ттулсса буллай, на 
ттуйнма нава к1ура 
баяннин чялишну 
шаймур буллай бия. 
Ттул ц1уллушиврух 
бурган х1акинту-

райн, оьвчайва, х1атта отпу-
скрайсса кардиолог Х1ажи-
ев Абдул уч1ан увна.  

П1якь бивк1ун ч1алай 
бия Тамара къашайшалай 
ц1ими бусса, жаваблувсса 
х1акин бушиву. 

Тамарахь бакъасса, хъун-
масса барчаллагь т1ий, зукь-
лай бура ттул ц1унц1ия дух 
дан, аьркинсса кумаг бан 
бувк1сса хъунама х1акин 
Аьвдурах1ин Дибировлуйн, 
на хъин буллай бивк1сса 
х1акин А. Каримовнайн, 
Сулайман Сиражуттиннул 
арснайн, хъунама х1акиннал 
зам. Мах1аммадлуйн, Сааь-
датлуйн, Лукьмановайн, вай-
ми медициналул зузалтрайн. 

Зун ц1уллусса, лахъис-
са оьрмурду ч1а т1ий бура. 
Талих1, т1айлабац1у, хха-
ришивуртту зул ялату къа-
гьаннав!  


